Добиени  Два Проекти за нашата Македонската Заедница од Сиднеј
Македонскато Добротворно Друштво од Сиднеј Инк. (Macedonian Australian Welfare Association of Sydney –  MAWA) и покрај големата конкуренција што ја имаше од  страна на другите организации, беше меѓу оние малкуте, кои успеаа за својата заедница да добиат нови финансиски средства за два проекти во наредната финансиска година. 
Неодамна помошникот Министер за Доселување (The Assistant Minister for Immigration & Citizenship) ги објави успешните организации кои добиа парични сретства од Австралиската Влада за водење на Програмата за  Доселување во Австралија (Settlement Grants Program) 

Овие сретства наменети се за спроведување на услуги неопходно потребни на новите Македонски доселеници кои се обидуваат да започнат нов живот во Сиднеј и кои се соочуваат со најразлични проблеми како што се сместување, признавање на квалификациите, вработување и слично. Така,  MAWA работејќи од своите  две канцаларии  во Liverpool Migrant Resource Centre (во понеделник) и  Rockdale Migrant Resource Centre (во среда), ќе биде на располагање и ќе може да даде најразновидни информации , на индивидуално ниво (case management), во врска со сите проблеми врзани со доселувањето на новите доселеници.  На овој начин, MAWA ќе им овозможи на новодојдените Македонци подобро да се снајдат и адаптираат на новата средина.       
Понатаму, Сојузниот Министер за Здравство (Federal Minister for Health & Ageing), неодамна го одобри финансирањето на вториот проектот на MAWA, кој е наменет за постарите Македонци кои живеат во Сиднеј, со кој им се нуди достапност, информации и упатување до главните служби за постари лица. Исто така како дел од проектот е и да организира образовни и информативни сесии корисни за постарите лица, но и за целокупната Македонска заедница.
Сегашните проекти што MAWA ги води, повеќето се наоѓаат во својата завршна фаза и  треба да се финализираат до крајот на оваа финансиска година. Во моментов MAWA организира 2 информативни сесии кои треба да се одржат до крајот на овој месец.
Првата ќе се одржи во Liverpool со гостин од Centrelink, кој ќе даде основни информации за работата на ова служба на македонски јазик. Ист така ќе биде поканет и представник од локалниот, Liverpool Migrant Resource Centre, кој ќе информира за работата на овој центар и службите кои се достапни за нашите Македонци кои живеат во овој дел од Сиднеј. 

Втората информативна сесија е наменета за родители со деца-тинејџери и ќе биде одржана во Bankstown. 
За повеќе информации во врска со овие информативни сесии, јавете се на: 9597 5455.
Секретарот на МAWA, Валентина Ангеловска (лефт), со Minister for Immigration & Citizenship Hon. Kevin Andrews  

